
FARO DA CULTURA Xoves, 10 de abril de 2008 VFARO DE VIGO

L I B RO S

Publicado dentro da
colección “En-
saio”da Editorial

Espiral Maior, chega on-
de nós este volume da
autoría de Xosé Luna
Sanmartín que leva por
título No pazo de Laio-
vento. Conversas con
Francisco Pillado Mayor.

Xosé Luna Sanmartín
(A Estrada, 1965) poeta,
narrador e editor, partilla
coa persoa á cal entrevista
o seu amor polo libro,
polo teatro e mais o seu
compromiso ético e esté-
tico co país no que ambos
viven. Quen le, ten nas
súas mans o resultado de
máis de trinta horas de
conversa, nas que o autor
deixa que a voz do entre-
vistado flúa, entre as súas
atinadas e oportunas in-
terferencias; é xeneroso,
xa que logo, e permite
que aprendamos do pro-
tagonista da historia e do
seu tempo sen que a súa
voz medie en exceso: al-
que que, sábemolo ben,
ten acontecido moitas ve-
ces en libros deste tipo.
Deste xeito, Luna San-
martín comparte
co público a súa
aspiración, to-
dos e todas po-
demos, en certa
maneira, vir ser
el mesmo. Por
outra banda,
cando nos dei-
xamos levar po-
las palabras do
entrev istado,
polas súas refle-
xións, sabemos
que agás no pri-
meiro capítulo,
no que xorde o
neno que foi,
non estamos
asistindo unica-
mente á conversa
con Francisco Pi-
llado: o libro ten a
capacidade de

traducirnos unha épo-
ca e un tempo imprescin-
díbeis para nós como po-
bo, como colectividade;
logra que sexamos capa-
ces de emocionarnos con
aquela atmosfera na que
(re)-nacía o teatro galego,
a actividade cultural e a
conciencia lingüística. O
mozo que se preocupa
por aprender a lingua,
que é súa e non posúe; o
que descoñece a historia
do seu país, en concreto
das iniciativas teatrais, e
cre que nunca nada antes
se fixo por crear un teatro

galego, non é só Francisco
Pillado, son moitos e
moitas Pillados. Eses
mesmos/esas mesmas
que nos seguimos emo-
cionando ao imaxinar as
palabras de Leandro Ca-
rré na Coruña cando lle
transmitía o legado das
xeracións anteriores á
esoutra de Pillado, somos
abofé moitos e moitas.
Sen dúbida, este é outro
dos dos valores do libro
que logra emocionarnos.
Non sabía, quen isto es-
cribe, antes de ler este vol-
vume da importancia de
Francisco Pillado na vida
das persoas da miña xera-
ción que devorabamos
aqueles Cadernos da Esco-
la Dramática Galega, xa
que Pillado non é actor
en escena, pertence á
montaxe e á dirección, de

todo o enramado, ese
t r a b a l l o

q u e
só se ve
cando se
está á beira.
Lean, xa que logo,
Vdes. Este volvume e
descubrirán o labor desa
xeración que se prepara-
ba para o cambio que a
morte da ditadura ía su-
poñer, había que estar ao
día. No libro hai lucidez
de pensamento e, sobre
todo, a ética dunha per-

soa que nunca claudicou,
e refírome, por exemplo,
ao seu compromiso e mi-
litancia co nacionalismo
galego, as súas opinións
sobre ese ministro fascista
que foi Fraga, o noso con-
versador nunca pactou co
politicamente correcto.
Concordo con Francisco
Pillado, e nunca ninguén
o pode explicar mellor,
que temos que populari-
zar o elitismo, a vulgari-
dade é reaccionaria, por-
que como nos dixeron as
fantasmas que moraban
no Pazo de Laiovento a
utopia serve para cami-
ñar. Por iso no libro hai
soños e realidades, a edi-
torial Laiovento, a amiza-
de e o labor con Manuel
Lourenzo son realidades.
Por favor lean este libro,
onde se explica cos me-
llores argumentos, entre
outros conceptos, que é a
literatura galega. Ache-

guen estas refle-

x i ó n s
tan necesarias á

mocidade de hoxe.

LUNA SANMARTÍN,
Xosé, No pazo de
Laiovento, Ed. Espiral
Maior, A Coruña, 2008,
333 páxinas.

No catálogo dos libros necesarios

Marga Romero

Saber conversar

Atraxectoria auto-
rial de Miguel An-
xo Fernán Vello

–dramaturgo, editor e
antes nada e sobre de to-
do poeta– é un todo coa
súa figura literaria públi-
ca. Dicir o seu nome é
evocar a persoa, mais ta-
mén o personaxe. Porque
o de Cospeito, non nos
enganemos, é un ser de
escrita e así é tamén per-
cibido. Poeta que oficia
como poeta, que se sente
e se declara poeta tanto
no tremor da páxina co-
ma nos foros do ruar ci-
dadán.

Agora, logo de máis
dun cuarto de século de
verbas en ronsel (con bri-
llantes acertos e tamén
algunhas sonecas, natu-
ralmente, e pois), glosa
Dicionario do estremece-

mento. En Es-
p i r a l

Maior,
eidos pro-
pios, e coa es-
tesa leira de Alba
longa por matriz.

Oulean polas esqui-
nas destes poemas as
bandeiras dos pavillóns
antigos. As consignas que
foron e son marca da ca-
sa. O mundo convocado
pola palabra é unha nova
rotación ao redor dun ei-
xo estrela polar, dunha
(auto)poética nadir de tal
maneira aparafusada ás
veas do lugués que a bru-

tal estordegada na que
eclosiona derruba o lec-
tor non afeito a tal inten-
sidade cósmica, fundan-
te, atávica.

Aquí son os versos
dos elementos universais
todos, mais, nomeada-
mente, os territorios do
lume. As brasas azuis, te-
lúrica cinza, queimadura
réptil e labarada bífida ou
terminal. Un arder do
sangue que arrepía, que
fumega en cálices incan-
descentes.

Son tamén as paisa-
xes da memoria, dos re-
presaliados, dos que con-
nosco van porque nos
axudan a non esquecer os
portadores de negrume,
os vendedores nocturnos
de perfil azulado nas
chambras, sempre a trafi-
car coa ruína, oxidando
esperanzas, tunelando
amenceres. Comparecen,
de igual xeito, as trabadas

xugulares de

Eros, des-
m e d i d o ,

irresistible, intratable,
imposible, devastador.
Ou a Beleza platonizante.
Aínda mais, os cánticos
en homenaxe dos Poetas
de iluminación profética,
dos visionarios que o de
Lugo devociona, tal Rilke

–animal estraño e nostál-
xico, sedento sempre de
beleza–, e, por desconta-
do, a Rosalía gardiá dun
segredo escuro e ardente
de saudade.

Mais o núcleo de
magma líquido que ali-
menta esta lingua de lu-
me voraz é a reflexión
metapoética. Procura de-
goxada que arrinca como
pathos confesional e per-
corre as estancias todas
da oda, con ritos de paso
no sentimental familiar,
nas artes irmás ou na ur-
be matria. Todo para des-
embocar na hímnica de
“Lingua”, poema tótem,
verso imán que esconxu-
ra, disipa, modula, deste-
rra, quebra, nutre, apal-

pa, invade, escintila, in-
flama e arde, arde, arde
no idioma que somos.

O resto son fulgores
que se abren alén da nosa
galaxia de letras. Como a
evanescencia dos trazos
de Isabel Pintado na cu-
berta. Plástica cómplice,
rouge complemento que
implementa e transfun-
de, que resolve a duali-
dade de linguaxes artísti-
cas na re-creación visual
da palabra.

Poeta en néboa, que
vive “na materia da pu-
reza/ e da desolación,/
posuído polas violáceas
luces/ do asombro”, voz
que urra para que “arda
aquí todo o tremor/ e
que ferva no ritmo e na
respiración/ o poema...
brasa diúrna... mar de sí-
labas/ axitando o futu-
ro”.

Na liña aberta con
Capital do corpo e Terri-
torio da desaparición este
Dicionario do estremece-
mento –que se inicia
cunha dedicatoria ao
amigo fraterno e lúcido
mestre Xosé Manuel
Beiras e unha oportuna
cita de Goethe que nos
recorda que “o estreme-
cemento é a parte mellor
da humanidade”– lexi-
cografa a pel, a desola-
ción, a encrucillada, a es-
pera, o río, a choiva e ou-
tra trintena de queima-
duras brancas que han
tremelar nas tempas e
nas pupilas de quen se
deixe por elas calcinar.

FERNÁN VELLO, Miguel
Anxo, Dicionario do
estremecemento,Ed.
Espiral Maior, A Coruña,
2007, 81 páxinas.

Lume líquido
Da reflexión metapoética

Armando Requeixo

A
sistimos á
tradución dunha
época,dun tempo e
mais dun esforzo
imprescindíbeis

U
nha procura
degoxada que
arrinca como
verdadeiro
pathos

confesional


